
İnformasiya blokadası  
necə yarıldı?

Erməni faşistlərinin törətdikləri 
Xocalı soyqırımı, digər dəhşətli 
terror aktları barədə dünya 
ictimaiyyətinə müfəssəl məlumat 
verilmir, günahkar yenə də biz 
olurduq. 1990-cı il Qanlı Yanvar 
hadisəsi baş verəndə ulu öndər 
həmin vaxt Azərbaycanın Mosk-
vadakı Daimi Nümayəndiliyinə 
gedərək, mətbuat konfransı 
keçirməsəydi və həmin qətliam 
barəsində ətraflı məlumat 
verməsəydi, dünya ictimaiyyəti 
bu faciənin kim tərəfindən 
törədilməsindən, qətlə yetirilən və 
şikəst edilən dinc əhalinin ümumi 
sayından məlumatsız olacaqdı. 
Eləcə də digər erməni vandalizmi 
barədə ictimaiyyət məlumatsız 
qalacaqdı. 

1991-ci il noyabrın 20-də 
Xocavənd rayonunun Qarakənd 
kəndinin yaxınlığında, Ağdam ra-
yonunun Mərzili kəndi ərazisində 
erməni hərbi dəstələri tərəfindən 
Azərbaycan hərbi helikopterinin 
vurulması hadisəsini xatırlatmaq 
yerinə düşərdi. Həmin hadisəni 
günlərlə gizli saxladılar və guya, 
helikopterin dağa çırpıldığını 
dedilər. Sonralar məlum oldu 
ki, bu terror hadisəsi ermənilər 
tərəfindən törədilib. 

Azərbaycanın informasiya blo-
kadasını yarması, yeni müstəviyə 
daxil olması, müstəqil dövlətimizin 
beynəlxalq aləmə inteqrasiyası, 
dünyada tanıdılması, güclü lob-
bisinin məkrli səyləri nəticəsində 
düşdüyü informasiya blokada-
sından çıxarılması məhz Heydər 
Əliyevin qətiyyəti sayəsində 
mümkün oldu. Ulu öndər 1993-
cü ildə Prezident kimi özünün ilk 
xarici səfərini Fransaya etmişdi 
və həmin vaxt Parisdə keçirdiyi 
mətbuat konfransında informasi-
ya blokadasını yardı. Ulu öndər 
həmin mətbuat konfransında 
demişdir ki, Fransada Azərbaycan 
barəsində məlumat olduqca azdır. 
Bəzən qeyri-obyektiv məlumat 

ölkəmiz, Azərbaycan dövlətinin 
tədbirləri barədə yalan-yanlış 
təsəvvür yaradır. Bu səfərə qədər 
həm ölkəmizdəki, həm də respub-
likadan kənardakı ermənipərəst 
qüvvələr Azərbaycanın əleyhinə 
təbliğatları ilə xəbis niyyətlərinə 
çatmağa çalışırdılar. Ancaq ulu 
öndərin həm Fransada, həm də 
ondan sonrakı səfərlərində, o 
cümlədən beynəlxalq tədbirlərdəki 
çıxışlarında səsləndirdiyi fikirlər, 
verdiyi bəyanatlar, dünyanın aparı-
cı kütləvi informasiya vasitələrinə 
verdiyi müsahibələrində 
Azərbaycanın siyasi strategiyası-
nı və regiondakı siyasi vəziyyəti 
düzgün qiymətləndirməyə imkan 
yaratdı. Ermənilərin və onların 
havadarlarının yalan informasiya 
maşınları tədricən sıradan çıxdı. 
Bundan sonra ölkəmiz haqqında 
həqiqətlər dünyaya olduğu kimi 
çatdırıldı. Həqiqətən də, ulu öndər 
bu sahədə o vaxt heç kəsin – nə 
siyasətçilərin, nə təbliğat qurum-
larının, nə də kütləvi informasiya 
vasitələrinin görə bilmədiyi işi 
gördü. Müdrik şəxsiyyətin si-
yasi uzaqgörənliyi sayəsində 
Azərbaycan dünya informasiya 
məkanında layiqli yerini tutdu.

Azərbaycan həqiqətləri dünya 
mediasında 

Ulu öndərin siyasi kursu-
nun layiqli davamçısı Prezident 
İlham Əliyevin gərgin səyləri 
nəticəsində ölkəmiz yeni informa-
siya müstəvisinə qədəm qoydu. 
Ermənistanın əvvəlki illərdə oldu-

ğu kimi, yenə də xarici havadarla-
rının köməyi ilə münaqişə haq-
qında dünyada yalan informasiya 
verməsinin qarşısı alındı. Bu gün 
uğurlu xarici siyasət nəticəsində 
ermənilər öz yalan, riyakar və 
ikiüzlü siyasətini beynəlxalq 
ictimaiyyətə sırımaqda acizdirlər. 

Son illərin hadisələri də 
təsdqiləyir ki, Ermənistan 
Azərbaycana qarşı işğalçılıq 
siyasətini təkcə qoşunların təmas 
xəttində, hərbi müstəvidə deyil, 
həm də informasiya sahəsində 
aparırdı. Dünya təcrübəsi də 

təsdiqləyir ki, müharibədə 
qələbəni təkcə döyüş bölgəsində 
deyil, həm də informasiya 
cəbhəsində qazanılan uğurlar 
təmin edir. Azərbaycan hələ 
əks-hücum əməliyyatından əvvəl 
Ermənistan tərəfindən törədilən 
ardıcıl təxribatları və erməni 
yalanlarını sistemli şəkildə, bütün 
mümkün vasitələrdən istifadə 
etməklə beynəlxalq arenada 
ifşa etməyi bacardı. 2020-ci il 
iyul təxribatından əvvəl və son-
ra Prezident İlham Əliyev bü-
tün beynəlxalq platformalarda 
Ermənistanın işğalçı siyasətini ifşa 
etdi, düşmən ölkənin Azərbaycana 
qarşı yeni işğal planları qurduğunu 
faktlarla sübuta yetirdi.

Sentyabrın 27-də Ermənistanın 
növbəti təxribatı nəticəsində 
bərpa olunan hərbi əməliyyatlar 
dövründə Prezident İlham Əliyev 
dünyanın nüfuzlu televiziya kanalı-
na müsahibələrində Ermənistanın 
baş naziri Nikol Paşinyanın 
müharibə planı barədə dünya 
ictimaiyyətini məlumatlandırmışdı. 
Dövlətimizin başçısı video-
formatda keçirdiyi beynəlxalq 
tədbirlərdə Ermənistanın işğal-
çı siyasətindən əl çəkmədiyi 
barədə ətraflı məlumat vermişdi. 
Ermənistan–Azərbaycan, Dağlıq 
Qarabağ münaqişəsinin tari-
xi, səbəbləri, hazırkı vəziyyəti, 
habelə Azərbaycanın mövqeyi-
ni əsaslandıran hüquqi, siyasi, 
mənəvi və digər amilləri bir daha 
dünya ictimaiyyətinin diqqətinə 

çatdırmış, Azərbaycanın haqlı 
mövqeyini təkzibolunmaz faktlarla 
əsaslandırmışdı. Ermənistanın 
erməni lobbisi və xaricdəki hava-
darlarının köməyi ilə yenidən özü 
üçün münbit informasiya mühiti 
yarada biləcəyi xülyası alt- üst 
oldu. Çünki ölkəmizin rəhbəri 
dünyanın aparıcı televiziya ka-
nallarına verdiyi müsahibələrində 
erməni məkri, Nikol Paşinyanın 
faşizm ideologiyasına sadiqliyi, 
nasizmə hüsn-rəğbəti barədə 
faktlara əsaslanaraq məlumat ver-
mişdu. Prezident İlham Əliyevin 
BMT Baş Assambleyasının 75-ci 
sessiyasında iştirakı da daxil 
olmaqla çıxışları və irəli sürdüyü 
əsas tezislərin yenidən diqqətə 
gətirilməsi Ermənistanın iç üzünü 
bir daha ifşa etdi. 

Dövlət başçımız “CNN In-
ternational”, “CNN-Türk”, “Sky 
News”, “Euronews”, “Əl-Cəzirə”, 
“Əl-Ərəbiyə” kimi dünyanın əsas 
televiziya kanallarına, o cümlədən 
Türkiyənin nüfuzlu “TRT Haber”, 
“Haber türk”, Rusiyanın aparıcı 
“Rossiya-1”, “Pervıy Kanal”, RBK, 
habelə “France 24” və digər televi-
ziya kanallarına müsahibələrində 
ermənilərin işğalçı siyasəti, 
mülki əhalini hədəfə alması, 
münaqişənin dinc vasitələrlə 
nizamlanmasından boyun qaçır-
ması, humanitar atəşkəs rejimini 
pozması və qadağan olunmuş 
silahlardan dinc əhalini qətlə 
yetirməsi barədə ətraflı məlumat 
verməsi Ermənistanı və onun 
riyakar baş nazirini çətin duruma 
salıb. Ölkə başçısı Ermənistanın 

yalan üzərində qurulmuş infor-
masiya maşınına ağır zərbələr 
vurub. Bu müsahibələrdən sonra 
artıq erməni yalanlarına inanan 
yoxdur. Çünki işğalçı ölkənin baş 
naziri öz xalqını aldadır, guya bu 
müharibədə qələbə qazandıq-
ları, Azərbaycan Ordusuna ağır 
zərbələr vurulması barədə yalan 
məlumatlar verirdi. Ancaq ölkə 
başçımız “France 24” televiziya 
kanalına müsahibəsində Pa-
şinyanın dediklərini alt-üst etdi: 
“Əlbəttə, bildiyiniz kimi, biz başqa 
mənbələrdən olan dronlardan da 
istifadə edirik. Biz artilleriyadan 
istifadə edirik, geniş çeşiddə 
hərbi avadanlıqdan istifadə edirik. 
Lakin təkcə dronlar Ermənistana 
1 milyard dollar ziyan vurub. Bu, 
onlar üçün ciddi ziyandır. Mənə 
maraqlıdır onlar bütün bu ava-
danlığı almaq üçün bu qədər pulu 
haradan tapıblar, çox güman ki, 
onu pulsuz əldə ediblər”.

Heydər Əliyev Fondunun 
ölkəmizin dünya 

informasiya məkanında 
möhkəmləndirilməsinə 

töhfələri
Azərbaycanın yeni informa-

siya müstəvisində öz mövqeyini 
möhkəmləndirməsində, ölkəmizin 
üzləşdiyi problemlər barədə 
gerçəkliklərin dünya ictimaiyyətinə 
çatdırılmasında Birinci vitse-
prezident, Heydər Əliyev Fondu-
nun prezidenti Mehriban xanım 
Əliyevanın yorulmaz fəaliyyəti 
xüsusilə qeyd edilməlidir. Birinci 

xanımım “Instagram”səhifəsindəki 
paylaşımlarında baş verən 
hadisələr, erməni terroru, barbar-
lığı, mülki əhalini hədəfə alması 
barədəki məlumatlar Ermənistanın 
işğalçı siyasətindən əl çəkmədiyini 
dolğun ehtiva edir. Birinci 
vitse-prezidentin bugünlərdə 
rəsmi “Instagram”səhifəsindəki 
paylaşımı da diqqəti cəlb edir. 
Paylaşımda deyilir: “Nə dərəcədə 
insaniyyətdən kənar, rəhmsiz 
və mənəvi tənəzzülə uğramış 
olmalısan ki, dəfn mərasimi za-
manı qəbiristanlığı qəsdən atəşə 
tutasan? Dünya ictimaiyyətini 
Ermənistanın müharibə 
cinayətlərini qınamağa çağırıram. 
Həlak olanların ailələrinə və 
doğmalarına başsağlığı verirəm. 
Allah rəhmət eləsin!”. 

Son illər Bakıda keçirilən 
beynəlxalq tədbirlərin, bu 
tədbirlərdə xarici kütləvi informasi-
ya vasitələri nümayəndələrinin işti-
rakı da Azərbaycan həqiqətlərinin 
dünyaya çatdırılmasında 
mühüm rol oynayır. Bu baxım-
dan, Heydər Əliyev Fondunun 
təşəbbüsü ilə ölkəmizdə və onun 
hüdudlarından kənarda keçirilən 
beynəlxalq tədbirlərdə dünyanın 
nüfuzlu informasiya qurumlarının 
nümayəndələrinin iştirakını xüsusi 
qeyd etmək lazımdır. Fondun 
təşəbbüsü ilə ölkəmizdə keçirilən 
mədəniyyətlər və sivilizasiyalara-
rası dialoqlar, humanitar forumlar, 
beynəlxalq musiqi festivalı və elmi 
simpoziumlar, xarici ölkələrdə 
Azərbaycan mədəniyyəti günləri 
və digər tədbirlər Azərbaycanın 

dünya informasiya məkanında 
möhkəmlənməsinə layiqli töhfələr 
vermişdir. Bu tədbirlərdə geniş 
oxucu auditoriyası olan aparıcı 
kütləvi informasiya vasitələrinin, 
habelə televiziya kanallarının 
nümayəndələrinin iştirakı in-
formasiya cəbhəsində qələbə 
qazanılmasında əhəmiyyətli rola 
malikdir. Bu tədbirlər Azərbaycan 
həqiqətlərinin yayılması, qarşılıqlı 
əməkdaşlığın genişləndirilməsi 
üçün geniş meydan açmışdır. 

Kiminə sevincli, kiminə 
kədərli informasiyalar

Son günlər xalqımız sevincli, 
qələbə soraqlı informasiyaları 
eşitməyə artıq öyrəşir. Hər 
axşam Prezident İlham Əliyevin 
“Twitter” səhifəsindən qələbə 
müjdəli xəbərlərin veriləcyini 
səbirsizliklə gözləyirik. Sentyabrın 
27-dən indiyədək xeyli yaşayış 
məntəqəsinin, o cümlədən rayon, 
şəhər və qəsəbələrin düşməndən 
azad edilməsi barədə informasi-
yaları eşitmişik. Hadisələrin gedişi 
göstəri ki, qələbə soraqlı informa-
siyaları bundan sonra daha tez-tez 
eşidəcəyik. Prezident İlham Əliyev 
oktyabrın 15-də Türkiyənin NTV 
televiziyasına müsahibəsində də 
bunun mesajını verdi. Dedi ki, 
son hədəfimiz dəyişməz olaraq 
qalır. Azərbaycanın beynəlxalq 
təşkilatlar, dünya birliyi tərəfindən 
tanınmış ərazi bütövlüyü, torpaq 
bütünlüyü təmin edilməlidir.

Dövlət başçısı bildirdi ki, 
Azərbaycan döyüşləri dayandıra 
bilər: “Biz döyüş meydanında 
durmağa hazırıq, əgər Ermənistan 
buna hazır olarsa və bizə təqvim 
verilərsə, biz sabah dayanmağa 
hazırıq. Ancaq ümumilikdə, biz 
dayanmayacağıq. Biz istəyirik ki, 
hərbi mərhələ siyasi mərhələyə 
çevrilsin. Ermənistan buna ha-
zırdırsa və beynəlxalq təşkilatlar 
və böyük dövlətlər Ermənistanı 
inandıra bilərsə, bu, daha tez 
bir zamanda olacaq. Yox, bun-
lar mümkün olmasa, o zaman 
Azərbaycan Ordusunun zəfər 
yürüşü davam edəcək”.

Erməni xalqı isə kədərli infor-
masiyalar eşitməyə məhkumdur. 
2016-cı ilin Aprel döyüşlərindən 
başlayan bu xəbərlər bu il 
sentyabrın 27-dən daha da 
intensivləşib. Təcavüzkarlar işğal 
etdikləri Azərbaycan ərazilərini 
azad etməyənə qədər qulaqları 
yalnız kədərli informasiyalar 
eşidəcək.

Əliqismət BƏDƏLOV,  
“Xalq qəzeti”

Bu gün Azərbaycan həqiqətləri 
dünyanın hər yerinə çatır

Ötən əsrin son on illiyində dövlət müstəqilliyini 
bərpa edən respublikamızda qarşıya qoyulan prioritet 
vəzifələrdən biri də beynəlxalq aləmə inteqrasiya 
etmək, əlaqələri genişləndirmək olub. Lakin erməni 
lobbisinin və anti-Azərbaycan qüvvələrin ölkəmiz 
haqqında yaydıqları yalan və saxta informasiyalar, 
uydurmalar bu əməkdaşlığa mane olurdu. 
Müstəqilliyimizin ilk illərində ölkəyə rəhbərlik edənlər 
informasiaya blokadısını yara bilmədilər. Ölkəmizdə 
baş verən hadisələr barəsindəki xəbərlər informasiya 
blokadasını yarıb keçə bilmir, səsimiz eşidilmir və həm 
də buna görə məğlub olurduq. 

O bildirib ki, yoluxma saylarının artımı-
nın müxtəlif səbəbləri var. Belə ki, qış ayları 
yaxınlaşdıqca, COVID–19, eləcə də digər 
respirator virus infeksiyaları və mikroblar 
daha çox yayılır. Buna səbəb insanların qa-
palı məkanlarda daha çox vaxt keçirməsidir. 
Həmçinin hazırda insanlarda pandemik 
yorğunluq müşahidə olunur. Çünki fevral 
ayından bəri insanlara müəyyən qayda-
lara əməl etmək, diqqətli olmaq tövsiyə 
edilir. İnsanlarda həssaslıq azalıb. Bu hal 
Azərbaycanda deyil, bütün dünyada yaşanır. 
Onu da qeyd etmək lazımdır ki, ÜST pande-
mik yorğunluqla necə mübarizə aparılmasına 
dair yeni tövsiyələr yayımlayıb.

Son zamanlar Azərbaycanda yoluxma 
sayında qeydə alınan sıçrayış diqqəti cəlb 
edir, xəstələrin daha da artacağı gözlənilir 
və bu, qaçılmaz olacaq. Çünki insanların 
bir yerə toplanmasına səbəb olan günlər 
yaşayırıq. Belə vaxtlarda isə koronavirusu 
düşünmürük. İnsanlara belə çətin günlərdə 
bu mesajları ünvanlamaq asan deyil. Lakin 
özümüz, sevdiklərimiz naminə xəstəliyin 
daha da yayılmasının qarşısını almaq üçün 
diqqətli olmalıyıq.

Qeyd etməlyik ki, hazırda Avropada 
yoluxma sayı sürətlə artır və bu, davam 
edəcək. Buna bəzən ikinci, üçüncü dalğa 
deyilir. Lakin bunun necə adlandırılması, elə 
də əhəmiyyətli deyil. Təxminlərə görə, qışda 
yoluxma sayları yay aylarında qeydə alınan 
piki ötəcək. Avropada COVID–19 infeksiya-
sının yeni halları sürətlə artsa da, bugünkü 
vəziyyət yazda olduğundan çox fərqlidir. 
BMT-nin xəbərlər xidmətinin məlumatına 
əsasən deyə bilərik ki, ÜST-ün Avropa 
Bürosunun direktoru Hans Kluge epidemio-
loji vəziyyəti təhlil edərək, bölgənin bir çox 
ölkəsində məhdudiyyətlərin tətbiq edilməsini 
bəyənib, vəziyyətin pisləşməməsi və daha 
sərt addımların atılmaması məqsədilə onlara 
ciddi riayət edilməsinə çağırıb.

ÜST-nın məlumatına görə, Avropa 
bölgəsində COVID–19-un yeni hadisələri 
təkcə son 10 gündə 6 milyondan 7 milyona 

qədər artıb. Hər həftə bölgədə 700.000 insan 
koronavirusa yoluxur ki, bu da pandemiya 
başlayandan bəri ən yüksək göstəricidir. Bu 
mart vəziyyətinə qayıtdığımızı göstərmir. 
Çünki indi yoluxma artsa da, nəticə 
əvvəlkindən fərqlidir. Gündəlik infeksiya 
hadisələrinin aprel ayında pandemiyanın 
pik dövrünə nisbətən 2-3 dəfə çox olmasına 
baxmayaraq, tibbi xidmət səviyyəsinin daha 
keyfiyyətli olması səbəbindən ölüm halları 
beş dəfə azalıb.

Xəstəliyin artması qismən test 
səviyyəsinin, xüsusilə də gənclərin 
testlərinin əhəmiyyətli dərəcədə artması ilə 
də izah edilə bilər. Eyni zamanda, gənclərin 
ehtiyat tədbirlərinə riayət etməmələrinə görə, 
onların arasında virusun xüsusilə sürətlə ya-
yılmasına baxmayaraq, gənclərdə, bir qayda 
olaraq, ağır simptomlar olmur və infeksiya 
ölümə gətirib çıxarmır. Lakin indi insanlar, o 
cümlədən müxtəlif nəsillərin nümayəndələri 
qapalı yerlərdə bir-biri ilə getdikcə daha 
çox vaxt keçirəcək və yenə də yaşlı insanlar 
yoluxmağa başlayacaq, bu isə vəziyyətin 
kəskin şəkildə pisləşməsi ilə nəticələnə bilər.

Hans Kluge proqnozların nikbinlik üçün 
əsas vermədiyini söyləyib. 2021-ci ilin 
yanvarında məhdudiyyətlər uzun müddətə 
yumşaldılarsa, gündəlik ölüm sayı aprel ayı 
ilə müqayisədə 4-5 dəfə çox olacaq. Lakin 
eyni modellər göstərir ki, maskanın taxıl-
ması, həm ictimai, həm də özəl məkanlarda 
insanların sıxlığına ciddi nəzarət kimi sadə 
tədbirlər, bölgənin 53 ölkəsində yanvar ayı-
nın sonunadək 281.000 insanın həyatını xilas 
edə bilər. Yalnız nəzərə almaq lazımdır ki, 
maskalardan indi olduğu kimi 60 faizdən az 
deyil, əhalinin 95 faizi istifadə etməlidir.

O, bir çox Avropa ölkəsində getdikcə 
daha sərt məhdudiyyətlərin tətbiq edilməsini 
“tamamilə zəruri” adlandırıb, çünki onlar 
elmi məlumatlara əsaslanır: virus evlərdə və 
digər qapalı yerlərdə və ehtiyat qaydalarına 
riayət edilmədiyi yerlərdə yayılır.  Doktor 
Kluge yerli vəziyyətə uyğun tədbirləri tətbiq 
edərək, möhkəm olmağa – onlara ciddi riayət 

edilməsini tələb etməyə və böyük izdihamı 
məhdudlaşdırmağa çağırıb. Bu tədbirlər, 
insanları digər xəstəliklər və ya iqtisadi 
çökmə riski altına qoymadan COVID–19-
dan qurtarmaq məqsədilə hazırlanıb. İnsanlar 
onlara əməl etməsələr, yazda olduğu kimi, 
getdikcə daha sərt tədbirlər görmək zərurəti 
yaranacaq. “Mən dəfələrlə demişəm ki, “bu-
günkü” pandemiya təkcə virusun ötürülmə 
dinamikasına görə deyil, həm də bu gün 
onunla mübarizə aparmaq üçün nə qədər 
silahlı olduğumuza görə də “dünənkindən” 
fərqlənir, – deyə Kluge qeyd edib. – Buna 
uyğun olaraq, son altı ay ərzində “karantin” 
anlayışı da dəyişib”.

O xatırladıb ki, mart ayında virusun 
hücumu gözlənilməz olduğundan, demək 
olar ki, hər şey dayandı: insanlar hərəkət 
edə və bir-birləri ilə əlaqə qura bilmirdilər, 
müəssisələr, məktəblər və sərhədlər bağlan-
mışdı. Bu gün isə söhbət “hər bir konkret 
vəziyyətə uyğun hədəflənmiş müvəqqəti 
tədbirlərin mərhələli tətbiqindən gedir”. ÜST 
Regional Direktorunun vurğuladığı kimi, bu 
gün bütün cəmiyyətin və hər bir fərdin bu 
mübarizədə iştirakı tələb olunur – o zaman 
bu tədbirlərin cəmiyyət və iqtisadiyyat üçün 
mənfi “yan təsirlərindən” qaça bilərik.

“Hazırda mövcud vəziyyətlə bağlı 
düşmən atəşi altında işləyən xəstəxanalar 
var. Bəzi hallarda yaralı hərbi qulluqçulara, 
əsgərlərə zirzəmilərdə tibbi yardım göstərilir. 
Ağdam, Tərtər, Füzuli, Beyləqan rayonların-
da vəziyyət təxminən belədir”. Bu fikirləri 
operativ qərargahın təşkil etdiyi mətbuat 
konfransında Tibbi Ərazi Bölmələrini 
İdarəetmə Birliyinin (TƏBİB) Xəstəliklərin 
profilaktikası və kontrolu şöbəsinin müdiri 
Yaqut Qarayeva söyləyib. O, həmçinin bildi-
rib ki, bu gün biz daha çox lokal qapanmala-
ra gedirik. Ümumdünya Səhiyyə Təşkilatının 
tövsiyələrində də qeyd olunub ki, iqtisadi 
vəziyyəti nəzərə alaraq ölkələr tam böyük 
bir qapanmalara getməsinlər, daha çox 
lokal məhdudiyyətlər tətbiq olunsun. Biz də 
artıq bu prosesə başlamışıq. Ümid edirik ki, 

proseslər nəticə verəcək.
Onun sözlərinə görə, müsbət nəticə əldə 

etmək, orduya dəstək olmaq üçün ictimai 
qınaq olmalıdır. Hər birimiz karantin qayda-
larına ciddi əməl etməliyik.  Maska taxmalı, 
ara məsafəsi saxlamalı, gigiyena qaydala-
rına əməl etməliyik. İctimai qınaqdan heç 
kim çəkinməsin, bu, özümüzü xəstəlikdən 
qorumaqda da faydalıdır. Dünyada xəstəliyin 
ağırlaşması və ölümə səbəb olmasına dair 
araşdırmalar aparılır. Artıq Azərbaycana 
da koronavirusun genomunu öyrənə bilən 
avadanlıqlar gətirilib. Araşdırmalar Milli He-
matologiya və Transfuziologiya Mərkəzində 
aparılacaq. Hazırda xəstələrin sayının artdığı 
mərhələdə virusun daha öldürücü və ağır 
olduğunu demək tezdir: “Bununla bağlı 
müşahidə aparılacaq. Ümid edirik ki, bu, 
olmayacaq”.

Koronavirusdan danışarkən, virusa 
qarşı hazırlanan peyvəndlərdən də söz 
açmasaq, olmaz. Qeyd edək ki, Azərbaycan 
COVID–19 xəstəliyinə qarşı peyvəndlərlə 
bağlı həm ikitərəfli, həm də çoxtərəfli 
COVAX layihəsinin iştirakçısıdır. Hazırda 
dünyada vaksinlərlə bağlı aparılan araş-
dırmalar Azərbaycan tərəfindən də çox 

yaxından izlənir. TƏBİB-dən bildiriblər ki, 
hansı peyvənd namizədinin uyğun olacağını 
demək çox tezdir. Bəzi peyvənd namizədləri 
ikinci mərhələni bitirib üçüncü araşdırma 
mərhələsinə keçəndə çox ümidverici olur. 
Lakin insanlarda onun istifadəsi başlayan 
zaman hər hansı fəsadlar və əks-təsirlər 
qeydə alınır. Hələ bütün mərhələləri bitirən 
və beynəlxalq təşkilatlar tərəfindən təsdiq 
olunan vaksin yoxdur. Ölkəmizdə həmin 
proseslər yaxından izlənilir. Biz artıq bütün 
proseslərin iştirakçısıyıq. Əgər hansısa 
vaksin təsdiq olunarsa, onu əldə edə biləcək 
ölkələrin sırasındayıq.    Rusiyadan vaksin 
gətirilməsi məsələsinə toxunaraq TƏBİB-
dən bildiriblər ki, vaksinin hansı ölkədə is-
tehsal olunması əhəmiyyətli deyil. Rusiyada 
istehsal olunan vaksin də hazırda peyvənd 
namizədlərin siyahısındadır və beynəlxalq 
təşkilatlar tərəfindən qiymətləndirilir: “ÜST 
həmin peyvəndə bəzi müsbət qiymətlər 
verir, o da tam təsdiqlənməyib. Onun müsbət 
qiymətləndirmə nəticələri qeyd olunur. Əgər 
həmin peyvəndin tam şəkildə zərərsiz olması 
və istifadəsinin mümkünlüyü təsdiq olunarsa 
və ÜST tərəfindən qəbul olunarsa, o zaman 
Azərbaycan da onu almağı düşünə bilər”.

Ümumiyyətlə, hazırkı duruma görə deyə 
bilərik ki, son günlər Azərbaycanda korona-
virusa yoluxma və sağalma halları arasında 
əldə olunmuş müsbət dinamika dəyişir, 
sanitar-epidemioloji durum pisləşir. Ötən 
həftədəki 500-ü keçmə həddi səbəbindən 
mövcud sanitar-epidemioloji vəziyyət nəzərə 
alınaraq, xüsusi karantin rejimi çərçivəsində 
bir sıra məhdudiyyətlərin tətbiq olunmasına 
qərar verilib. Oktyabrın 18-nə olan statistika 
indiyəcən müşahidə edilməyən bir rəqəmin 
üstündə dayanır. 600-dən yuxarı həddin 
olması həyəcan təbilidir, ciddi təhlükədir. 
Görünür, koronavirusla mübarizədə son 
vaxtlar əldə olunan uğurlar cəmiyyətdə 
vaxtından əvvəl arxayınlıq yaradıb. Sosial 
məsafənin gözlənilməməsi, maskadan və de-
zinfeksiya vasitələrindən istifadə edilməməsi 
halları kütləviləşib, ticarət, məişət-iaşə 
obyektlərində, ictimai nəqliyyatda ciddi 
pozuntu halları artıq insanları narahat etmir. 
Xüsusilə də, Ermənistanın növbəti təxribatı 
nəticəsində başlanmış müharibə bütün 
cəmiyyətimiz üçün ciddi təhlükə olan ko-
ronavirus pandemiyasını unutdurub və arxa 
plana keçirib.

Heç kəs unutmasın ki, koronavirusla 
mübarizədə fəal olmaq, xüsusi karantin 
rejiminin qaydalarına riayət etmək həm də 
cəbhədə döyüşən əsgərlərimizin sağlamlığı 
üçün vacibdir. Çünki hərbçilərimiz sıra-
vi vətəndaşlarla bu və ya digər səbəbdən 
təmasda olur və bu prizmadan hər bir 
koronavirus xəstəsi bu virusu cəbhəyə ötürə, 
hərbçilərimiz arasında xəstəliyin yayılmasına 
səbəb ola, özü də bilmədən ordumuzun ar-
dıcıl uğurlarına ciddi zərbə vura bilər. Buna 
görə də hər kəs üzərinə düşən məsuliyyəti 
dərk etməlidir. İndiki müharibə vəziyyətində 
koronavirusla mübarizə, əhalinin sağlam-
lığının qorunması həm də güclü əsgər, 
güclü vətəndaş deməkdir. Bu gün orduya 
dəstək vermək istəyən hər bir vətəndaş, ilk 
növbədə, əsgər və zabitlərimizin sağlamlığı 
haqqında düşünməli, özünü və yaxınlarını 
xəstəlikdən qorumaqla, haqq işimizə layiqli 
töhfəsini verməlidir. Məhz koronavirusla 
fəal mübarizə cəbhəyə, əsgərlərimizə və 
haqq işimizə ən böyük yardım və dəstəkdir.

Hərbçilərimiz Vətən uğrunda mətinlik, 
güclü iradə və əzm nümayiş etdirir. Ən azı, 
onların sağlamlığı naminə sadə qaydalara 
əməl etmək heç kim üçün çətin olmamalıdır. 
Unutmayaq ki, indi qaydalara əməl etməklə 
yalnız özümüzü, yaxınlarımızı deyil, həm də 
ordumuzu qorumuş oluruq.

Zərifə BƏŞİRQIZI, “Xalq qəzeti”

Özünüzü COVID –19-dan 
qorumağı unutmayın!

“Azərbaycan koronavirusla mübarizədə ilk tədbir görən ölkələrin arasındadır. 
Mart ayının əvvəllərində tətbiq olunan ictimai səhiyyə tədbirlərinin nəticəsi olaraq 
yoluxma sayları getdikcə azalmışdı. Lakin sonradan yay aylarında sürətli artım 
yaşadıq. Yay mövsümünün sonlarına doğru vəziyyət yenidən nəzarət altına alındı. 
Payız girdikdən sonra, xüsusən də son iki həftədir ki, yoluxma sayları yavaş - yavaş 
artır. Son bir neçə gün isə daha nəzərəçarpan artımlar qeydə alınır”. Bunu Ümum-
dünya Səhiyyə Təşkilatının (ÜST) Azərbaycandakı nümayəndəsi Hande Harmancı 
deyib.


